
«Հայաստանի Հանրապետության կառավարության 2007 թվականի նոյեմբերի 8-ի N 1410-Ն որոշման մեջ փոփոխություն մասին» Հայաստանի Հանրապետության կառավարության որոշման նախագծի վերաբերյալ ստացված առաջարկությունների

	Առարկության, առաջարկության հեղինակը¸ գրության համարը,
գրության ստացման ամսաթիվը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	
	
	
	

	Հայաստանի Հանրապետության վիճակագրական կոմիտե 07.03.2019թ
Ե/366-19
 
	Առաջարկություններ և առարկություններ չկան:
	-
	
-

	ՀՀ տարածքային կառավարման և զարգացման նախարարություն
13.03.19թ
01/21/14943-19

	Նախագծով սահմանովղ կարգի՝
1. 8-րդ կետի 3-րդ և 4-րդ ենթակետերի «աշխատանքի վայրերը» բառերից հետո լրացնել «՝ առկայության դեպքում» բառերով՝ հաշվի առնելով այն հանգամանքը, որ նշված ենթակետերում նշված անձինք կարող են և մշտական աշխատանքի վայր չունենալ:

2. 9-րդ կետի «6-րդ» թիվը փոխարինել «8-րդ» թվով՝ հաշվի առնելով այն հանգամանքը, որ հաղորդման իրավակարգավորումները սահման-վում են Կարգի 8-րդ կետում:


3. 9-րդ կետի «տարածքը» բառը փոխարինել «վայրը» բառով, իսկ «համարանիշները» բառից հետո լրացնել «, պատկանելությունը» բառը: Սույն առաջարկությունները բխում են կարգի 8-րդ կետի համաձայն լրացված տեղեկություններից: 


4. 12-րդ և 13-րդ կետերի «2» թվից հետո լրացնել «աշխատանքային» բառը:
	
1.Ընդունվել է:






2.Ընդունվել է:





3.Ընդունվել են:







4.Ընդունվել է:
	
1.Կատարվել է համապատասխան փոփոխությունը:




2.Կատարվել է համապատասխան փոփոխությունը:



3.Կատարվել են համապատասխան փոփոխությունները:




4.Կատարվել է համապատասխան փոփոխությունը:

	ՀՀ ֆինանսների նախարարություն
15.03.19թ.
11-2/4143-19
	Առաջարկություններ և առարկություններ չկան՝ պայմանով, որ այդ փոփոխությունների իրականացումը ՀՀ պետական բյուջեից լրացուցիչ ֆինանսական միջոցների անհրաժեշտություն չի առաջացնում:
	Ընդունվել է ի գիտություն:
	-

	ՀՀ տրանսպորտի, կապի և տեղեկատվական տեխնոլոգիաների նախարարություն
25.03.2019թ.
05/10.2/3502-19
	1.Նախագծով սահմանվող Ճանապարհա-տրանսպորտային պատահարների պետական հաշվառման կարգի /այսուհետ՝ Կարգ/  նման խմբագրմամբ ընդունումը հնարավորություն չի ընձեռնի ճանապարհատրանսպորտային պա-տահարների վերաբերյալ տվյալների միաս-նական բազայի հետագա ձևավորմանը, ուստի խնդրում ենք հստակեցնել ինչպես է իրա-կանացվելու  ոչ ընդհանուր օգտագործման ճա-նապարհներին, ընդհանուր օգտագործման ոչ պետական ավտոմոբիլային ճանապարհներին, ինչպես նաև բնակավայրերի (համայնքների)՝ փողոց չհանդիսացող դաշտային, անտառային, լեռնային կամ նմանատիպ այլ ճանապարհներին տեղի ունեցած ճանապարհատրանսպորտային պատահարների պետական հաշվառումը:











2. ՀՀ կառավարության 08.11.2007թ. N 1410-Ն որոշմամբ սահմանված հավելվածի 14-րդ կետն առաջարկում ենք ներառել Նախագծում, միաժամանակ «տրանսպորտի և կապի» բա-ռերը փոխարինել «տրանսպորտի, կապի և տեղեկատվական տեխնոլոգիաների» բառերով:






















3. Առաջարկվում է.
 Կարգի 8-րդ կետում ավելացնել նաև հետևայլ տեղեկությունները՝ ճանապարհի (ների) անվանումը (ները), նկարագրությունը (հորիզոնական և ուղղաձիգ կորեր, վերելք, վայրէջք), կիլոմետրը, վարորդի սեռը, տրանսպորտային միջոցի (ների) շարժման ուղղությունը (ները), արտադրության տարեթիվը, ղեկային տեղաբաշխումը (ձախ կամ աջ), անվադողերի տեսակը (ձմեռային, ամառային), վթարի վայրի կողմնորոշիչները:
Միաժամանակ, առաջարկվում է կարգի 8-րդ կետով նախատեսված տեղեկությունները ՃՈ օպերատիվ կառավարման կենտրոն ներկայաց-վեն անկախ ճանապարհատրանսպորտային պատահարի հետևանքով զոհերի կամ վիրա-վորների առկայության:
	1. Չի ընդունվել, քանի որ ոչ ընդհանուր օգտագործման ճանապարհներին և ընդհանուր օգտագործման ոչ պետական ավտոմոբիլային ճանապարհներին տեղի ունեցած ճանապարհատրանսպորտային պատահարների հաշվառումը պետք է իրականացնեն ճանապարհների սեփականատերերը, քանի որ նշված ճանապարհներին Ճանապարհային ոստիկանությունը որևէ գործառույթ չի իրականացնում, իսկ բնակավայրերի (համայնքների)՝ փողոց չհանդիսացող դաշտային, անտառային, լեռնային կամ նմանատիպ այլ ճանապարհներին տեղի ունեցած պատահարները, որպես ճանապարհատրանսպորտային պատահար, չպետք է ներառվեն պետական հաշվառման մեջ, քանի որ այդ վայրերում ճանապարհային երթևեկության կազմակերպում կամ կարգավորում որևէ մեկը չի իրականացնում: 


2. Չի ընդունվել, քանի որ գործող որոշմամբ սահմանված հավելվածի 14-րդ կետի դրույթը նախագծի կարգավորման առարկայից դուրս է, միաժամանակ կոնկրետ պատահարի գործով նման տեղեկատվություն ներկայացնելու իրավասություն ունեն գործը քննող մարմինները (հիմք ընդունելով ՀՀ քրեական դատավորության 200-րդ և ՀՀ վարչական իրավախախտւմների վերաբերյալ օրենսգրքերի 285-րդ հոդվածները): Բացի այդ, ՀՀ կառավարության 30.09.2006թ N 1816-Ն որոշման հավելվածի 7—րդ կետի «ե» ենթակետի Ճանապարհային ոստիկանության համապախատասխան ծառայությունը տարեկան երկու անգամ իրականացնում է ճանապարհների սեզոնային հետազոտություն և արդյունքների մասին գրավոր տեղեկատվություն ներկայացնում տրանսպորտի, կապի և տեղեկատվական տեխնոլոգիաների նախարարություն:


3. Ընդունվել է մասնակի: Որոշման նախագծով փոփոխվող կարգի 8-րդ կետում տեղեկություններ ավելացնելու, ինչպես նաև տեղեկությունները, անկախ ճանապարհատրանսպորտային պատահարի հետևանքով զոհերի կամ վիրավորների առկայության, Ճանապարհային ոստիկանության օպերատիվ կառավարման կենտրոն ներկայացնելու առաջարկությունները չեն ընդունվել, քանի որ այդ կետում խոսքը գնում է միայն օպերատիվ կառավարման կենտրոն հաղորդվող տեղեկատվության մասին, ինչն անհրաժեշտ է միայն մարդկային տուժածներով պատահարների պատահարի նախնական հաշվառման համար, իսկ պատահարների (ներառյալ՝ նյութական վնասով պատահարները) հաշվառման համար անհրաժեշտ մյուս տեղեկությունները, այդ թվում՝ առաջարկվողները, ներառվելու են ճանապարհատրանսպորտային պատահարի հաշվառման էլեկտրոնային քարտում, որի ձևը, որոշման նախագծի 2-րդ կետի համաձայն՝ սահմանվելու է ոստիկանության պետի կողմից:
	




	ՀՀ արդարադատության նախարարություն
01.08.2019թ.
01/27.1/17347-2019
	Նախագծի  4-րդ կետում անհրաժեշտ է վերանայել որոշման ուժի մեջ մտնելու մասին դրույթը՝ հաշվի առնելով «Նորմատիվ իրավական ակտերի մասին» օրենքի 23-րդ հոդվածի 1-ին մասի պահանջները:
	Ընդունվել է:
	Կատարվել է համապատասխան փոփոխությունը:

	ՀՀ վարչապետի աշխատակազմի պետաիրավական վարչություն
	ՀՀ կառավարության 2007 թվականի նոյեմբերի 8-ի «Ճանապարհատրանսպորտային պատահարների պետական հաշվառման կարգը սահմանելու մասին» 1410-Ն որոշման համաձայն  պետական հաշվառման ենթակա են բոլոր ճանապարհատրանսպորտային պատահարները (այսուհետ՝ ՃՏՊ): Առաջարկվող փոփոխությամբ նախատեսվում է ներդնել ՃՏՊ-ի հաշվառման էլեկտրոնային համակարգ՝ միաժամանակ սահմանելով, որ  պետական հաշվառման ենթակա չեն այն ՃՏՊ-ները, որոնք տեղի են ունեցել Ավտոմոբիլային ճանապարհների մասին օրենքի 3-րդ հոդվածով նախատեսված ոչ ընդհանուր օգտագործման ճանապարհներին, ընդհանուր օգտագործման ոչ պետական ավտոմոբիլային ճանապարհներին, ինչպես նաև բնակավայրերի (համայնքների)՝ փողոց չհանդիսացող դաշտային, անտառային, լեռնային կամ նմանատիպ այլ ճանապարհներին:
Գտնում ենք, որ նշված առաջարկը ծանրակշիռ փաստարկներով լրացուցիչ հիմնավորման կարիք ունի՝ հատկապես հաշվի առնելով նախագծով սահմանված ՃՏՊ-ների պետական հաշվառման նպատակը: Մասնավորապես՝ նախագծի հավելվածի 2-րդ կետի համաձայն՝ ՃՏՊ-ների պետական հաշվառումն իրականացվում է ճանապարհատրանսպորտային պատահարների վերաբերյալ տվյալների հավաքագրման, վթարայնության վիճակի գնահատման, ճանապարհատրանսպորտային պատահարների առաջացման պատճառների ու առաջացմանը նպաստող պայմանների հայտնաբերման, ուսումնասիրման, վերլուծության և վերացման, ինչպես նաև հետևանքների ծանրության աստիճանի նվազեցման ուղղությամբ միջոցներ ձեռնարկելու նպատակով:				      	   Բացի այդ, «Ճանապարհային երթևեկության անվտանգության ապահովման     	մասին» ՀՀ օրենքի (այսուհետ՝ Օրենք) 2-րդ հոդվածով սահմանված են.			ճանապարհ` առնվազն մեկ երթևեկելի մաս ունեցող, իսկ առկայության դեպքում նաև տրամվայի գծեր, մայթեր, կողնակներ և բաժանարար գոտիներ ներառող և օրենսդրությամբ սահմանված կարգով տրանսպորտային միջոցների երթևեկության համար օգտագործվող կահավորված կամ հարմարեցված հողային գոտի կամ արհեստական կառույցի մակերես. ճանապարհատրանսպորտային պատահար՝ ճանապարհով տրանսպորտային միջոցի շարժման ընթացքում և դրա մասնակցությամբ առաջացած դեպք, որի հետևանքով զոհվել կամ վիրավորվել են մարդիկ կամ վնասվել են տրանսպորտային միջոցներ, բեռներ, կառույցներ կամ պատճառվել է այլ նյութական վնաս: 			  Այսինքն նախագծի հավելվածի 2-րդ կետով սահմանված նպատակին հասնելու  համար անհրաժեշտ է ունենալ քանակական տվյալներ ցանկացած ճանապարհի վրա  տեղի ունեցած և արձանագրված (հայտնաբերված) ցանկացած ՃՏՊ-ի վերաբերյալ:	 Կիսելով ճանապարհային ոստիկանության այն կարծիքը, որ ՃՏՊ-ների պետական հաշվառումը որոշակի ճանապարհներին չիրականացնելու պատճառ հանդիսանում է այդ ճանապարհներին ճանապարհային ոստիկանության ծառայություն իրականացնելու բացակայությունը և կանխարգելիչ միջոցներ ձեռնարկելու անհնարինությունը՝  այնուամենայնիվ կարծում ենք, որ Օրենքով ճանապարհ և ՃՏՊ հասկացությունների ներկայիս սահմանումների պարագայում ՃՏՊ-ների պետական հաշվառման բացառություններ անելը նպատակահարմար չէ:
	Ընդունվել են:
	Կատարվել են համապատասխան փոփոխությունները:

	ՀՀ վարչապետի աշխատակազմ իրավաբանական վարչություն
23.03.2020թ.
02/10.1/11502-2020
	1. Նախագծի հավելվածի 14-րդ կետի համաձայն՝ «պետական վիճակագրության մեջ որպես ճանապարհատրանսպորտային պատահարների հետևանքով զոհված են հաշվառվում այն անձինք, ովքեր մահացել են պատահարը տեղի ունենալու օրվանից 30 օրվա ընթացքում»: Կարծում ենք՝ անձի՝ ճանապարհատրանսպորտային պատահարի հետևանքով զոհված ճանաչվելու հիմքում պետք է դրվի ոչ թե պատահարի և մահվան միջև ընկած օրերի քանակը, այլ՝ պատճառահետևանքային կապը պատահարի և առաջացած մահվան միջև:























2. Նախագծի հավելվածի 3-րդ կետի համաձայն՝ պետական հաշվառման ենթակա են բոլոր ճանապարհատրանսպորտային պատահարները, մինչդեռ 6-րդ կետում թվարկված են բացառությունները, որոնք չեն ներառվում պետական վիճակագրական հաշվետվության մեջ: Ուստի, Նախագծի հավելվածի 3-րդ կետում անհրաժեշտ է հիշատակել նշված բացառությունների մասին:
	1. Ընդունվել է ի գիտություն: Միաժամանակ տեղեկացվում է, որ նախագծի հավելվածի 14-րդ կետում խոսքը գնում է ոչ թե ճանապարհատրանսպորտային պատահարների հետևանքով անձի զոհվելու հետ կապված որևէ պատասխատվության միջոց կիրառելու մասին, ինչի պարագայում բնականաբար պետք է պատահարի և առաջացած մահվան միջև առկա լինի պատճառահետևանքային կապ, այլ այդ տվյալը պետական վիճակագրության մեջ արտացոլելու մասին։ Հետևաբար, վիճակագրական ժամանակահատվածներում (ամիս, եռամսյակ, կիսամյակ, տարի) տվյալների հաշվառումը հնարավորինս կանոնակարգված իրականացնելու համար նմանատիպ դեպքերի համար տարբեր երկրներ սահմանում են տարբեր ժամկետներ (մի քանի օրից մինչև մեկ ամիս կամ հաշվետու ժամանակահատվածի ավարտ)։ Օրինակ՝ Ռուսաստանի Դաշնությունում, Բելառուսի Հանրապետությունում, Ուկրաինայում ևս սահմանված է 30 օր։ Հարկ է նշել նաև, որ վիճակագրությունը վարվում է նաև կոնկրետ ժամանակահատվածների համար, և եթե օրինակ ճանապարհատրանսպորտային պատահարների հետևանքով անձը զոհվում է պատահարը տեղի ունենալու տարվան հաջորդող տարվա հունվարի 15-ից հետո, ապա վիճակագրական հաշվետվության մեջ դա ևս չի արտացոլվում։ Ի դեպ, նույն կարգավորումներն առկա են նաև ՀՀ գործող որոշմամբ:
       Նախագծի վերաբերյալ առաջարկությունը բանավոր քննարկվել է, որի վերաբերյալ Ոստիկանության դիրքորոշումը ընդունելի է եղել:



2. Ընդունվել է ի գիտություն: Նախագծի հավելվածի 3-րդ կետում խոսքը գնում է ճանապարհատրանսպորտային պատահարների պետական հաշվառման մասին, իսկ 6-րդ կետով թվարկված բացառությունները վերաբերվում են 5-րդ կետով նախատեսված պետական վիճակագրական հաշվետվությանը:
             Նախագծի վերաբերյալ առաջարկությունը բանավոր քննարկվել է, որի վերաբերյալ Ոստիկանության դիրքորոշումը ընդունելի է եղել:
	

	Պետաիրավական նախարարական կոմիտեի 05.05.2020թ նիստի թիվ ԿԱ/86-2020 արձանագրություն
	1. Lրամշակել որոշման նախագիծը ՀՀ վարչապետի աշխատակազմի իրավաբանական վարչության կողմից ներկայացված դիտողությանը համահունչ և վերջնական տարբերակը ներկայացնել ՀՀ վարչապետի աշխատակազմ:







2.ՀՀ վարչապետի աշխատակազմի կարգավորման ազդեցության գնահատման վարչության պետի պաշտոնակատար Գեղամ Թովմասյանի առաջարկությանը համապատասխան, տրանսպորտային միջոցների պարբերական տեխնիկական զննության արդյունավետությունը գնահատելու նպատակով, ճանապարհատրանսպորտային պատահարների պետական հաշվառում իրականացնելիս հավաքագրել վիճակագրություն, մասնավորապես՝
ա. ՃՏՊ-ների քանակ, որոնց հետևանքով կան զոհ(եր) և/կամ վիրավոր(ներ), և որոնց առաջացման անմիջական (առաջնային) պատճառ է(են) դարձել ավտոտրանսպորտային միջոցի անսարքություն(ներ)ը, 
բ. վերոնշյալ անսարքությունների վերաբերյալ քանակական տվյալներ՝ ըստ տրանս-պորտային միջոցի տեխնիկական վիճակի արատորոշման քարտի (օրինակ՝ ղեկային կառավարում, արտաքին լուսավորման սարքեր, անիվներ և դողեր և այլն),  
գ. վերոնշյալ ՃՏՊ-ների հետևանքով զոհերի և վիրավորների քանակը, 
դ. վերոնշյալ ՃՏՊ-ների մասնակից տրանսպորտային միջոցների վերաբերյալ տեղեկատվություն, մասնավորապես՝ մակնիշը, տարիքը, վազքը, վերջին անգամ պարտադիր պարբերական տենիկական զննության անցնելուց մինչև ՃՏՊ-ի օրն ընկած ժամկետը և այլն:
	Ընդունվել է ի գիտություն: Նախագծի վերաբերյալ Վարչապետի աշխատակազմի իրավաբանական վարչության առաջարկությունները բանավոր քննարկվել են, որոնց վերաբերյալ Ոստիկանության դիրքորոշումը ընդունելի է եղել և փոփոխությունների անհրաժեշտություն չի առաջացել: 
Միաժամանակ, նախագծում կատարվել են շտկումներ: 

2. Որոշման նախագծի 2-րդ կետի 1-ին ենթակետի համաձայն` ճանապարհատրանսպորտային պատահարի հաշվառման էլեկտրոնային քարտում ներառվող տեղեկությունների կազմը որոշումն ուժի մեջ մտնելուց հետո մեկամսյա ժամկետում սահմանվելու է ՀՀ ոստիկանության պետի հրամանով, որում ներառվելու են նաև ճանապարհատրանսպորտային պատահարը տրանսպորտային միջոցի տեխնիկական անսարքության պատճառով առաջանալու վերաբերյալ նախնական տվյալներ, իսկ պատահարը տրանսպորտային միջոցի անսարքության պատճառով առաջացած լինելու կամ չլինելու հարցի վերջնական պարզելը պատահարի քննությունն իրականացնող մարմինների լիազորությունների շրջանակում է։

	



ՀՀ ոստիկանություն
